                               Хөрмәтле Рөстәм Нургалиевич!

     Хөрмәтле  президиум ,депутатлар   чакырылган  иптәшләр!

   Рөхсәт  итегез сезне  кыскача Шәтке авыл  җирлеге   эшчәнлеге  белән  таныштырып    үтәргә.

  Дәүләтебезнең төп законы- Россия Федерациясенең һәм Татарстан Республикасының Конституцияләре нигезендә безнең җәмгыяттә җирле хакимиятнең бердәнбер чыганагы булып халык санала. Хакимиятне халык сайлый һәм ул- халык мәнфәгатләренә хезмәт итәргә бурычлы. Җирле хакимият органнары үз эшчәнлекләрендә халык каршында җаваплы.

 Шәтке авыл җирлеге советы  2005 елның 27 июнендә 69 нчы номерлы  карары белән кабул ителгән Устав белән эшли. Әлеге Устав нигезендә без урындагы мәсьәләләрне, традицияләрне исәпкә алып, үзебезнең биләмәдәге барлык оешмаларны, учреждениеләрне, фермер хуҗалыкларын, сәүдә нокталарын барлап бюджетны формалаштырабыз, шушы территориянең үсешен, алга китешен хәл итү өстендә эшлибез. Шулай ук җирле үзидарә органнарының бурычы территориянең социаль – икътисадый үсешен тәэмин итүдән, халыкның яшәеше, көнкүреше өчен уңайлы шартлар тудырудан һәм тормыш шартларын даими камилләштерүдән гыйбарәт.

  Халык мәнфәгатләрен алга сөрү өчен, беренче чиратта әлеге халык турында дөрес мәгълүматка ия булу мөһим.

  Шәтке авыл җирлеге территориясенә дүрт авыл; Шәтке, Олы Мирәтәк, Югары Мирәтәк, Удельный Мирәтәк авыллары керә.Аларда барлыгы 822 кеше яши. Шуларның 793 е татарлар, 27 се руслар. Башка милләт вәкилләре 2 кеше. Соңгы елларда хатын-кызлар санының ирләр саныннан артып китүе күзәтелә, яшәүче халыкның 432, ягъни 52% ын хатын – кызлар тәшкил итә. Яшьләрнең 130 ы мәктәптә, 36 сы Республиканың югары һәм урта махсус уку йортларында укыйлар, ә 1 егетебез Россия хәрби көчләре сафларында хезмәт итә. Мәктәпкәчә яшьтәге балалар саны 61, барлык эшче кеше 305, пенсионерлар 216, төрле шәхси оешмаларда эшләүчеләр 29 кеше.

   Хәзерге заманда демография иң четерекле мәсьәләгә әверелде. Халык саны, бигрәк тә авылларда күзгә күренеп кими. Мәсәлән 2011 елда авыл җирлеге территориясендә 6 бала туу, шул ук вакытта 17 кеше үлү очраклары теркәлде. Күргәнебезчә халыкның табигый үсеше территориядә 11 кешегә кимеде. 2011 елда өйләнешүчеләр 5 гаилә, аерылышучылар юк.

  Җирле үзидарәнең бюджеты-эшчәнлекнең  барлык социаль өлкәләре чагылыш тапкан төп финанс документ ул.

   Шәтке авыл җирлегенең 2011 елда керем ягыннан 2,294 мең сум һәм чыгым ягыннан 2, 281 мең сум каралды. Бюджет түбәндәгечә үтәлде: керем өлеше – 2,229 мең сум, шуның 120438 сумы физик затлар кеременә булган салым , үтәлеше 105%, җир налогы -34543 сум, үтәлеше 87%, мөлкәт салымы  30773 сум, үтәлеше-102%, калган өлеше субвенсия һәм дотация акчалары. Бюджетның күп өлеше хезмәт хакы, электр энергиясе, ягулыкка түләү өчен китә. Бюджетта  бигрәк тә авыл җирлеге өчен кирәк булган культура һәм спорт бәйрәмнәре үткәрү өчен, инвентарьлар алу, авылларның чисталыган тэәмин итү, яшелләндерү өчен акча каралмый. Акчасыз бәйрәм дә, спорт ярышлары да үткәреп, бигрәк тә эш эшләтеп булмый.

  Авылларның уңышлы яшәвенең бер чыганагы,шәхси-ярдәмче хуҗалыкларның яки гаилә фермаларының үсеше. Татарстан Республикасы хөкүмәте һәм авыл хуҗалыгы министрлыгы тарафыннан Республикада семья фермаларын үстерү буенча программа кабул ителде. Туган туфракларына җаны-тәне белән береккән чын җир хуҗалары шушындый авыр вакытта да үзен агробизнеста сыный: кемдер хуҗалыгында үгезләр симертә, кемдер кәҗә-сарык үрчетә. Ә кемдер савым сыерлары санын арттырып, шуннан яхшы гына табыш ала.

 Программа авыллардагы социаль-икътисадый вазгыятьне җайга салуны күздә тота. Бүгенге көндә безнең авыл җирлеге территориясендә 4 гаилә фермасы теркәлеп, уңышлы гына эшләп килә.

 2006 елдан эшли башлаган “Шәхси ярдәмче хуҗалыкны үстерү” Федераль законы буенча 2011 елда барлыгы 22 кеше ЛПХ кредиты рәсмиләштергән. Бу 4 млн. 670 мең сум тәшкил итә.

  Бүгенге көндә авылыбызда үзләренең пай җирләрен аерып алып, мөстәкыйль эшләп игенчелек продукциясен күп җитештергән хуҗалыклар бар.Болар 37 хуҗалык,  465 гектар җир игәләр. Фермер хуҗалыкларында барлыгы 800 тонна бөртеклеләр( 4 млн. сумлык) 900 тонна печән(3 млн. 150 мең сумлык), 150 тонна бәрәңге(1 млн. 350 мең сумлык) җитештерелгән.

   2012 нче елның 1 январь күрсәткечләре буенча хуҗалыкларда 421 баш мөгезле эре терлек, шулар исәбендә 155 баш сыер, 16 баш ат, 37 баш дуңгыз, 585 баш сарык һәм кәҗә, 2251 кош, 440 баш умарта исәпләнә.

  Билгеле инде халык үзеннән арткан продукцияне сата.Мәсәлән, узган елда 553117л. сөт( 4 млн. 978 мең сумлык), бер сыерга 3569.5 л. туры килә, 81100 кг. ит (16 млн. 382 мең сумлык), бер хуҗалыкка 342 кг. туры килә, 203000 кг. бәрәңге (1 млн. 822 мең сумлык), бер хуҗалыкка856 кг. туры килә, 4500 кг. бал(1млн. 485 мең сумлык), бер хуҗалыкка 20 кг. туры килә.Барлыгы җирлек буенча 22 млн. 589 мең сумлык продукция сатылган. Бу һәр хуҗалыкка 87 мең сумлык өстәмә табыш дигән сүз.

 Авыл халкының яшәеше җир һәм терлекчелек белән тыгыз бәйләнгән булса да, авылыбызда эшмәкәрлек һәм һөнәрчелек тә киң колач алып бара. Бу бигрәк тә авылларда халыкны эш белән тәэмин итү проблемасы торганда аеруча мөһим фактор.Җирлектә 2 пластик тәрәзәләр ясау цехы, 1 ак он тегермәне, 1 агач эшкәртү цехы, 1 автосервис эшләп килә.14 егетебез үзләренең зур йөк автомашиналары белән Шәтке халкына гына түгел, читтә дә халыкка хезмәт күрсәтә. Алар тарафыннан барлыгы халыкка 4 млн. 200 сумлык   хезмәт күрсәтелгән. Шулай ук шәхси хуҗалыкларда 47 трактор, 7 бәрәңге утырту машинасы, 4 чәчкеч, 24 печән чапкыч, 12 печән җыйгыч һәм 11 бәрәңге казу техникасы булу хуҗалыкларның мул итеп терлек азыгы үстерү һәм хәзерләү өчен тулы шартлар тудыра.

 Шәтке авыл җирлеге Советы тарафыннан  территориядә чисталык булдыру, төзекләндерү авылның инфраструктурасын санитария хәлен яхшырту буенча да күп эшләнә. Чисталыкны һәм тәртипне саклау җәхәтеннән даими рәвештә өмәләр оештырыла. Үзләренең шәхси машиналары һәм тракторлары белән катнашып Шәтке М-7 трассасын тоташтыручы 5 км. юл ремонтланды. Авыл эчендә 2 км. юлга таш җәелде. Изге урыныбыз булган зиратны тәртиптә тотуда да авылдашларыбыз актив катнаша.

 Иганәчеләр һәм авылыбызның активистлары катнашында 2 су башнясы һәм чишмә тимер сетка белән әйләндереп алынды. 2 су башнясына капиталь ремонт үткәрелде һәм автомат рәвештә су тутыру һәм аеру системасы көйләнде.Бу ел саен утка бәяләр артып торганда электр энергисен экономияләүгә зур резерв ясады.

 Шәткегә  читтән килүчеләр безнең җирлектәге  йорталрның төзеклегенә, шәхси хуҗалыкларның ныклыгына, матурлыгына ихтибар итми калмаслар. Бу җитешле тормышның нигезендә тырыш хезмәт ята. Әлеге хезмәтнең нәтиҗәсе дә булмый калмады, ул районыбыз башлыгы Зарипов И.Ф. тарафыннан зур бәяләнде. Респулика көне уңаеннан оештырылган конкурста Шәтке авыл җирлеген номинант итеп күрсәтте һәм авыл җирлеге Татарстан Республикасының муниципаль берәмлекләре Советы тарафыннан  УАЗ машинасы белән бүләкләнде. 

     Авылыбызда тулы куәтенә югары квалификацияле  педагогик составы булган

11 еллык мәктәп эшли. Мәктәбебез җылы, уңайлы, кабинетлар кирәкле инвентарьлар белән җиһазландырылган. Ашханәдә балалар кайнар аш белән тукланалар. 

     Авыл халкына бөтен уңайлыклар булган, медицина җиһазлары белән тэәмин ителгән фельдшер-акушерлык пункты хезмәт күрсәтә. 320 урынлы мәдәният йорты, фондында 11300 китабы булган китапханә эшли. 3 кибет халыкны көнкүреш һәм азык-төлек товарлары  белән тәэмин итеп тора. Үзенең эшенә, гамәлләренә бирелгән имамы булган мәчетебез көннән-көн халыкны үзенә тарта. Бигрәк тә яшьләрнең дингә тартылуы күңелне сөендерә.

  Аеруча авылыбызның визит карточкасы булган спортка аерым тукталып үтәсем килә. Инде күп еллар физик культура һәм спорт белән шөгельләнү матур традициягә әйләнде.Авыл җирлеге территориясендә спорт- сәламәтләндерү комплексы, хоккей мәйданчыгы эшли. Мәйданчык янында хоккейчылар өчен сауна һәм душы  булган чишенү-киенү бүлмәсе бар. 45 еллык тарихы булган “Гром” хоккей командасы районда гына түгел  Республика  күләмендә уздырылган ярышларда  1-2 урыннарны яулыйлар.

  Территориядә өлкәннәрнең көнкүрешенә дә даими зур ихтибар бирелә. Терлек азыгы хәзерләү, каралты- кураларын төзекләндерүгә, йорт эшләрендә булышуга авыл җирлеге тарафыннан ярдәмнәр оештырыла. Торак комиссиясе тарафыннан 12 кеше торак хәлен яхшыртуга мохтаҗ дип табылды һәм аларга тиешле документлар тутырылып җибәрелде. Бүгенге көндә 10 сы торак белән тәэмин ителде.

   Нырсы елгасы аша   күпер салынуы  һәм авылны район үзәге белән тоташтыручы  юлны асфальт белән түшәү  планга кертелү халыкның республика һәм район җитәкчелегенә ышанычын арттырды.
Мөмкинлектән файдаланып ,хөрмәтле  Рөстәм Нургалиевич бөтен Шәтке авылы халкы  исеменнән сезгә зур рәхмәтемне  бедерәсем килә.
 Санап үтелгән уңышлар белән беррәттән проблемалар да юк түгел һәм аларны бер  селтәнүдә яисә бер елда гына чишеп бетереп була дип әйтмим.    Бигрәк тә авыл җирлекләренә караган проблемаларның берсе  авыл эчендәге юлларны, чишмәләрне төзекләндерүгә, күперләрне ремонтлауга, зиратны тәртиптә тотуга җирлек бюджетында  төзекләндерүгә каралган акчаның юк дәрәҗәдә булуы, барлык эшләрне дә өмә белән генә башкарып чыгу мөмкин түгел.

 Шулай ук 1980 елда тапшырылган мәткәбебезгә бүген капиталь ремонт сорала, ул 2013 елга планга кертелгән. Мәдәният йортыбызның тарихы 50 ел, бүгенге көндә ул да түбәсен, тәрәзәләрен ремонтлауга мохтаҗ. Аеруча авылыбызның иң зур проблемасы булып моннан 60 ел элек салынып, бүгенге көннең бер генә дә санитария  таләпләрнә җавап бирмәгән 15 урынлы балалар бакчасына 25 бала йөри, бер балага 4,5  кв.м мәйдан туры килә, 20 бала чиратта тора. Алдагы елларга статистиканы карасак та ел саен 8-9 бала кереп торганда бездә мәктәпкәчә балалар саны 40-50 дән дә ким булмаячак. 
Хөрмәтле Рөстәм Нургалиевич! Сезнең балалар бакчалары программасына бик  җитди  һәм якын  каравыгызны  беләбез , безнең Шәтке  балалар бакчасы да   дәүләтебезнең әлеге программасына якын арада  кертелсә, авыл халкы, бигрәк тә яшь гаиләләр Сезгә бик зур рәхмәтле булыр иде.

  Сүземне йомгаклап, шуны әйтәсем килә, без барыбыз да Бөтен Россия халкы белән зур сайлаулар алдында торабыз, белгәнебезчә, 4 март көнне Россия президентын сайлау булачак. Шәтке халкы бу мәсьәләгә аңлы карап, төптән уйлап, үзенең киләчәге матур булсын дип, дөрес тавыш бирер дип ышандырып калам.

                         Игьтибарыгыз өчен зур рәхмәт!!!

